SOALAN NO: 23

penyedia-penyedia perkhidmatan dalam penawaran perkhidmatan

kepada pelanggan.

Bagi menangani isu panggilan terputus atau dropped calls, standard
mandatori bagi kualiti perkhidmatan syarikat telekomunikasi telah
ditetapkan di mana kadar panggilan terputus hendaklah tidak melebihi
3%. Tindakan telah diambil dengan mengenakan denda kepada
syarikat-syarikat penyedia perkhidmatan sekiranya tidak mematuhi
standard mandatori yang telah ditetapkan. Denda terkini yang telah
dikenakan kepada keempat-empat syarikat penyedia perkhidmatam

adalah berjumlah sebanyak RM1.2juta.

Di samping itu juga, SKMM turut memantau laluan penting di ibu negara
dengan membuat pengujian rangkaian setiap bulan. SKMM juga telah
menubuhkan Jawatankuasa Bertindak Kualiti Perkhidmatan Selular di
setiap wilayah dan jawatankuasa ini bermesyuarat setiap bulan bagi
mengenal pasti penambahbaikan yang diperlukan untuk mengurangkan

panggilan terputus dan memperbaiki kualiti pefkhidmatan selular.

SOALAN

Dato' Fauzi bin Abdul Rahman [ Indera Mahkota ] minta PERDANA
MENTERI menyatakan apakah perancangan Kerajaan agar SPRM
diberi lebih kuasa (more bite) supaya menjadi satu badan yang benar-
benar efektif dalam menangani masalah rasuah di negara kita. Apakah
Kerajaan bersedia mencadangkan pindaan kepada Akta SPRM 2009
dan juga Perlembagaan Persekutuan jika ianya perlu dilakukan demi

membanteras rasuah.

JAWAPAN: YB SENATOR DATUK PAUL LOW SENG KUAN
MENTERI DI JABATAN PERDANA MENTERI

Tuan Yang di-Pertua,

Pada masa ini, pihak Kerajaan sedang memperhalusi pindaan

Perlembagaan Persekutuan untuk penubuhan Suruhanjaya



Perkhidmatan Pencegahan Rasuah dan perlantikan Ketua Pesuruhjaya
SPRM supaya setaraf dengan Ketua Audit Negara dan Peguam Negara.
Penubuhan Suruhanjaya Perkhidmatan Pencegahan Rasuah dan
perlantikan Ketua Pesuruhjaya SPRM dilihat mampu menjadikan SPRM
supaya badan yang benar-benar efektif dalam menangani rasuah di

negara ini.

Penubuhan Suruhanjaya Perkhidmatan Pencegahan Rasuah akan
memberikan badan ini tanggungjawab sepenuhnya bagi urusan
perlantikan, pengesahan, kenaikan pangkat dan penamatan
perkhidmatan Pegawai SPRM. Ini kerana SPRM memerlukan tenaga
kerja yang profesional dan berkepakaran tinggi dalam pelbagai bidang
bagi menangani pola jenayah rasuah yang semakin rumit dan merentasi

batasan antarabangsa.

Manakala, perlantikan Ketua Pesuruhjaya SPRM perlu diperuntukkan di
bawah Perlembagaan Persekutuan dan wajar dinaikkan tarafnya
setanding dengan jawatan-jawatan penting negara seperti Peguam
Negara dan Ketua Audit Negara bagi menjamin ketelusan dan
kebebasan SPRM.

Sekian, terima kasih.



